
GOUVENE CUOMO ANONSE ETA NEW YORK PRAL BAY FINANSMAN POU MIRAY PWOTEKSYON KONT
INONDASYON EPI YO PRAL AMELYORE REZISTANS KONT SIKLON DISTRI ENDISTRIYEL LONG BEACH

Distri Endistriyeél Vil la Ap Gen Ladan Bilding Enfrastrikti Enpotan yo

Jodi a, Gouvené Andrew M. Cuomo te anonse Eta New York pran angajman pou finanse yon pwoje
apepre $13 milyon dola pou bay plis pase 6.000 pye miray pwoteksyon kont inondasyon pou distri
endistriyel Long Beach. Distri endistriyel la te inonde nan dénye onn tanpet la ki te vini nan Sipe-
Ouragan Sandy, ki te domaje bilding enfrastrikti enpotan vil la, epi ki te lakoz pét sevis enpotan yo pou
kominote a.

Gouvene Cuomo di konsa, “Sipe-Ouragan Sandy te lakoz gwo domaj nan Long Beach sélman depi yon
ane, men depi lé sa a nou te fé gwo pwogre nan fé zon nan vin pi rezistan nan konsekans gwo siklon yo,
sitou avek travay di Komite Long Beach NY Rising. Distri endistriyel la bay sevis ki enpdtan anpil pou
sitwayen ak biznis Long Beach, epi lé nou sipote pwojé sa a, nou asire vil la kapab pi byen pwoteje espas
li ak enfrastrikti li yo kont pwochen gwo siklon nan. Klwazon ak miray pwoteksyon sa yo kont
inondasyon se yon lot egzanp ki montre fason Eta New York ap ede kominote lokal yo rebati pi byen ak
pi solid.”

Apre mankman nan sevis enpotan apre distri endistriyél la te inonde nan Sipé-Ouragan Sandy, komite
Long Beach NY Rising Community Reconstruction t ap cheche idantifye fason tounéf pou pwoteje
enfrastrikti vil la kont konsekans fiti ouragan yo. Pou reyalize sa, pwoje sa a pral ajoute apepre 2.300 pye
materyel klwazon nan yon elevasyon 11 pye toutolon arebo be distri a. Sa ap bay yon pwolongasyon nan
denye klwazon ki nan les ak lwes distri endistriyel la.

Answit, pwojé sa a pral bay apepré 4.400 pye yon miray pwoteksyon pemanan nan fondasyon an kont
inondasyon, oswa “Dutch Dam” yo kapab deplwaye nan yon wote minimom 11 pye sizoka gen yon gwo
ouragan. Y ap plase Dutch Dam toutolon bo no Park Place nan Long Beach Boulevard ak West Pine
Street nan pwent let izin tretman dlo ize, k ap antoure perimeét lés ak Iwés pwopriyete yo yon fason
efikas pou rankontre klwazon an.

Distri endistriyel Long Beach chita ant Park Place ak Be a, epi li gen ladan bilding enfrastrikti enpotan ki
gen ladan yon izin tretman dlo ak yon wo estokaj, izin tretman dlo ize, sou-estasyon elektrik ak gwo
akedik gaz. Tout bilding sa yo te domaje nan Sipe-Ouragan Sandy, epi yo te dwe féemen pandan anpil
semen annapre pou reparasyon pou ijans. Izin tretman dlo ize a pa t nan operasyon pandan 10 jou, epi
izin tretman dlo a te féemen pandan préske twa semén, avek blakawout chak peryod apre sa pandan
reparasyon apre ouragan an t ap kontinye. Enegji elektrik pa t disponib nan vil la pandan de semeén.

Ko-Dirijan Kowalisyon Sena a, Dean Skelos di konsa, “Sa a se yon envestisman ki enpotan anpil pou
pwoteje enfrastrikti ki nan Long Beach epi pou bay sitwayen yo pi bon lapé nan tét lé sevis piblik yo
depann nan ap pwoteje kont fiti ouragan yo. Mwen kontan pou kontinye travay avek Gouveneé a pou
ede Long Island jwenn sekou epi rebati apre Sandy.”

Egzekitif Konte Nassau, Ed Mangano, di konsa, “Mwen bat bravo pou Gouvené Cuomo pou efo li
kontinye fé nan asosye avek nou pou ranfose enfrastrikti lokal yo epi pou pwoteje sitwayen nou yo kont
fiti ouragan. Miray pwoteksyon 6.000 pye pou distri endistriyel Long Beach pral ede pwoteje sévis
enpotan yo, epitou yo pral asire yon avni ki pi bon ak pi briyan pou kominote nou an.”

Prezidan Konsey Minisipal Long Beach, Scott Mandel, di konsa, “Yon fwa anko, Gouvéné Cuomo montre
devouman sense li pou non sélman rebati Long Beach pi solid, pi entélijan ak pi pwoteje apre Sandy,

men tou pou kwasans ak pwoteksyon Long Beach pandan anpil ane k ap vini.”

Manadje Minisipalite Vil Long Beach, Jack Schnirman, di konsa, “Nou apresye sipo Gouveneé a anpil.
Lajan sa a pral ede nou anpil pandan n ap kontinye rebati pi fo ak pi entelijan.”

